
條目： 

等施與擇施 

內容： 

 天：『分別尊卑，此者持戒，此者犯戒，與此獲福，與彼無報。』 

 人：『我心正無有彼此，不起增減之心，普等慈心……，施惠一切眾生。』 

 佛：『平等施者，福第一尊。然眾生之心，復有勝如，施持戒，勝犯戒者。……賢聖

之眾，施少獲福多，施多獲福多。』增八難品 8. 

出處： 

※參見《增壹阿含經》卷 37〈八難品 42〉（八）(CBETA, T02, no. 125, p. 755, a10-20)： 

長者白佛：「貧家惠施，晝夜不斷，四城門中，及大市中，家中行路，及佛、比丘僧，

是為八處惠施。如是，世尊！其有所須，須衣惠衣，須食與食，國中珍寶終不違逆，

衣被、飲食、床臥具、病瘦醫藥，悉給施之。亦有諸天來至我所，在虛空中而告我

曰：『分別尊卑，此者持戒，此者犯戒，與此獲福，與彼無報。』然我心正無有彼此，

不起增減之心，普等慈心於一切眾生。有其眾生依命根存形，有食則存，非食命不

濟。施惠一切眾生，其報無量，受其果報，無有增減。」 

 

※參見《增壹阿含經》卷 37〈八難品 42〉（八）(CBETA, T02, no. 125, p. 755, a20-b1)： 

佛告長者：「善哉，善哉！長者！平等施者福第一尊。然眾生之心復有勝，如施持戒人

勝犯戒者。」 

是時，虛空神、天，稱慶無量，即時而說此偈： 

「佛說擇施尊，  愚眾有增減， 求其良福田，  何過如來眾。 

「然今世尊所說極為快哉，施持戒人，勝犯戒者。」 

爾時，世尊告阿那邠邸長者：「今當與汝說賢聖之眾，善思念之，抱在心懷。或施少獲

福多，或施多獲福多。」 

 

條目： 



 

 

八功德施 

內容： 

『一者隨時惠施，非為非時；二者鮮潔惠施，非為穢濁；三者手自斟酌，不使他人；

四者誓願惠施，無憍恣心；五者解脫惠施，不望其報；六者惠施求滅，不求生天；七

者施求良田，不施荒地；八者然持此功德，惠施眾生，不自為己。以財物惠施，獲八

功德。』增八難品 9. 

出處： 

※參見《增壹阿含經》卷 37〈八難品 42〉（九）(CBETA, T02, no. 125, p. 755, b19-27)： 

【按：亦參 A. VIII. 37. Sappurisa.】 

爾時，世尊告諸比丘：「若善男子、善女人，以財物惠施，獲八功德。云何為八？一者

隨時惠施，非為非時；二者鮮潔惠施，非為穢濁；三者手自斟酌，不使他人；四者誓

願惠施，無憍恣心；五者解脫惠施，不望其報；六者惠施求滅，不求生天；七者施求

良田，不施荒地；八者然持此功德，惠施眾生，不自為己。如是，比丘！善男子、善

女人，以財物惠施，獲八功德。」 

 

條目： 

泥犁道、涅槃道 

內容： 

 八邪與八正。  增八難品 10. 

出處： 

※參見《增壹阿含經》卷 37〈八難品 42〉（一〇）(CBETA, T02, no. 125, p. 755, c12-

24)： 

佛告比丘：「彼云何趣泥犁之路，向涅槃之道？邪見趣泥犁路，正見向涅槃之道；邪治

趣泥犁之路，正治向涅槃之道；邪語趣泥犁之路，正語向涅槃之道；邪業趣泥犁之

路，正業向涅槃之道；邪命趣泥犁之路，正命向涅槃之道；邪方便趣泥犁之路；正方

便向涅槃之道；邪念趣泥犁之路，正念向涅槃之道；邪定趣泥犁之路，正定向涅槃之

道。是謂，比丘！趣泥犁之路，向涅槃之道。諸佛世尊常所應說法，今已果矣！汝等

樂在閑居處，樹下露坐，念行善法，無起懈慢。今不勤行，後悔無及。」 

 

條目： 



 

 

盡世邊之道 

內容： 

『賢聖八品道，得盡世界之邊際。』增馬血天子品 1. 

出處： 

※參見《增壹阿含經》卷 38〈馬血天子問八政品 43〉（一）(CBETA, T02, no. 125, p. 

756, b16-22)： 

【按：亦參 A. IV. 45. Rohitassa.】 

「彼云何名為乘賢聖八品之徑路？所謂正見、正治、正語、正業、正命、正方便、正

念、正三昧。天子！又知斯名賢聖八品道，得盡世界之邊際。諸過去恒沙諸佛得盡世

界者，盡用此賢聖八品道而究世界；正使將來諸佛世尊出現世者，當以此賢聖之道得

盡邊際。」 

 

條目： 

八關齋法 

內容： 

 名：『一者不殺生，二者不得犯不與取，三者不婬，四者不妄語，五者不飲酒，六者

不過時食，七者不處高廣之牀，八者遠離作倡伎樂、香華塗身。』 行：『於八日、十

四日、十五日，往詣沙門及長老比丘所，自稱名字，從朝至暮如羅漢持心。……彼比

丘當一一指授，無令失次，亦莫超越。』 

 願：教使發願；『以此八關齋法，莫墮地獄，餓鬼、畜生，亦莫墮八難之處。……持

此齋法功德，攝取一切眾生之善，以此功德，惠施彼人，成無上正真之道，持此誓願

之福，施成三乘，使不中退。復持此八關齋法，用學佛道、辟支佛道、阿羅漢道。』

增馬血天子品 2. 

出處： 

※參見《增壹阿含經》卷 38〈馬血天子問八政品 43〉（二）(CBETA, T02, no. 125, p. 

756, c19-p. 757, a22)： 

【按：亦參 A. VIII. 41. Saṃkhitta.】 

世尊告曰：「彼云何名為八關齋法？一者不殺生，二者不與不取，三者不婬，四者不妄

語，五者不飲酒，六者不過時食，七者不處高廣之床，八者遠離作倡伎樂、香華塗

身。是謂，比丘！名為賢聖八關齋法。」 



 

 

是時，彼優波離白佛言：「云何修行八關齋法？」 

世尊告曰：「於是，優波離！若善男子、善女人，於八日、十四日、十五日，往詣沙門

若長老比丘所，自稱名字，從朝至暮如羅漢，持心不移不動，刀杖不加群生，普慈於

一切：『我今受齋法，一無所犯，不起殺心，習彼真人之教；不盜，不婬，不妄語，不

飲酒，不過時食，不在高廣之座，不習作倡伎樂、香華塗身。』設有智慧者，當作是

說；假令無智者，當教彼如此之教。又彼比丘當一一指授，無令失次，亦莫超越，復

當教使發誓願。」 

優波離白佛言：「云何當發願？」 

世尊告曰：「彼發願時：『我今以此八關齋法，莫墮地獄，餓鬼、畜生，亦莫墮八難之

處，莫處邊境，莫墮凶弊之處，莫與惡知識從事，父母專正，無習邪見，生中國中，

聞其善法，分別思惟，法法成就，持此齋法功德，攝取一切眾生之善，以此功德，惠

施彼人，使成無上正真之道，持此誓願之福，施成三乘，使不中退。復持此八關齋

法，用學佛道、辟支佛道、阿羅漢道，諸世界學正法者亦習此業，正使將來彌勒佛出

現世時，如來、至真、等正覺值遇彼會，使得時度。彌勒出現世時，聲聞三會，初會

之時九十六億比丘之眾，第二之會九十四億比丘之眾，第三會九十二億比丘之眾，皆

是阿羅漢，諸漏已盡，亦值彼王及國土教授師。』作如是之教，無令缺漏。」 

 

條目： 

願 

內容： 

 『不發誓願者，……雖獲其福，福不足言也。』增馬血天子品 2. 

出處： 

※參見《增壹阿含經》卷 38〈馬血天子問八政品 43〉（二）(CBETA, T02, no. 125, p. 

757, a22-26)： 

【按：亦參 A. VIII. 41. Saṃkhitta.】 

是時，優波離白世尊言：「設彼善男子、善女人雖持八關齋，於中不發誓願者，豈不得

大功德乎？」 

世尊告曰：「雖獲其福，福不足言。所以然者，我今當說。」 

 

條目： 



 

 

三上人法業 

內容： 

 『坐禪、誦經、佐助眾事。』增馬血天子品 2. 

出處： 

※參見《增壹阿含經》卷 38〈馬血天子問八政品 43〉（二）(CBETA, T02, no. 125, p. 

757, b5-14)： 

【按：亦參 A. VIII. 41. Saṃkhitta.】 

「是時，彼佛與諸弟子說如此之法：『諸比丘！當念坐禪，勿有懈怠；復求方便，誦習

經戒。』彼佛侍者名曰滿願，多聞第一，如我今日阿難比丘多聞最勝。時，彼滿願比

丘白寶藏佛言：『諸有比丘諸根闇鈍，亦不精進於禪定法，又不誦習，今日世尊欲安此

人著何聚中？』寶藏佛告曰：『設有比丘諸根闇鈍，不堪任行禪法者，當修三上人法

業。云何為三？所謂坐禪、誦經、佐勸眾事。』如是彼佛與諸弟子說如此微妙之

法。」 

 

條目： 

女人不得五事 

內容： 

 增馬血天子品 2. 

出處： 

※參見《增壹阿含經》卷 38〈馬血天子問八政品 43〉（二）(CBETA, T02, no. 125, p. 

757, c19-p. 758, a6)： 

【按：亦參 A. VIII. 41. Saṃkhitta.】 

爾時，王女白佛言：『我今見檀越施主，所須脂油恒相供給，然今世尊授彼比丘決，獨

不見授莂。』寶藏如來告曰：『發心求願，其福難量，何況以財惠施乎？』牟尼女報

曰：『設當如來不授我莂者，當自斷其命根。』寶藏如來報曰：『夫處女人之身，求作

轉輪聖王者，終不獲也；求作帝釋者，亦不可獲也；求作梵天王者，亦不可得也；求

作魔王者，亦不可得也；求作如來者，亦不可得也。』女曰：『我定不能得成無上道

乎？』寶藏佛報曰：『能也。牟尼女，成無上正真道也。然王女當知，將來無數阿僧祇

劫有佛出世，是汝善知識，彼佛當授汝決。』 



 

 

「是時，王女白彼佛言：『受者清淨，施主穢濁乎？』寶藏佛告曰：『吾今所說者，心

意清淨，發願牢固。』是時，王女語已，即從座起，頭面禮足，遶佛三匝，便退而

去。」 

 

條目： 

授記放光之別 

內容： 

 增馬血天子品 2. 

出處： 

※參見《增壹阿含經》卷 38〈馬血天子問八政品 43〉（二）(CBETA, T02, no. 125, p. 

758, b13-23)： 

【按：亦參 A. VIII. 41. Saṃkhitta.】 

「佛世尊常法：若授決時世尊笑者，口出五色光明，遍照三千大千世界。是時，光明

已照三千大千世界，日月無復光明，還從頂上入。設如來授決之時，光從頂上入；設

授辟支佛決時，光從口出還入耳中；若授聲聞莂者，光從肩上入；若授生天之決者，

是時光明從臂中入；若莂生人中者，是時光明從兩脇入；若授生餓鬼決者，是時光明

從腋入；若授生畜生決者，光明從膝入；若授生地獄決者，是時光明從脚底入。」 

 

條目： 

水流木八喻 

內容： 

 『此岸者，身邪也。彼岸者身邪滅也。中沒者欲愛也。在岸上者五欲也。為人所捉

者，……持此功德福祐，作大國王，若作大臣。非人所捉者，……願生四天王中及諸

天中而行梵行。……為水所迴轉者，此是邪疑也。腐敗者，邪見、……邪定。』增馬

血天子品 3. 

出處： 

※參見《增壹阿含經》卷 38〈馬血天子問八政品 43〉（三）(CBETA, T02, no. 125, p. 

759, a14-23)： 

【按：亦參 S. 35. 200. Dārukkhandha.】 



 

 

佛告比丘曰：「此岸者[3]身也。彼岸者[＊]身滅[4]耶。中沒者欲愛[＊]耶。在岸上者五

欲也。為人所捉者，如有族姓子發此誓願：『持此功德福祐，作大國王，若作大臣。』

非人所捉者，如有比丘有此誓願：『生四天王[5]中而行梵行，[6]今持功德生諸天之

中。』是謂名為非人所捉。為水所迴轉者，此是邪疑也。腐敗者，邪見、邪治、邪

語、邪業、邪命、邪方便、邪念、邪定，此是腐敗也。」 

【按：p. 759, [3] 身＋（邪）【宋】＊【元】＊【明】＊。 

   p. 759, [4] 耶＝也【宋】＊【元】＊【明】＊。 

   p. 759, [5] 中＋（及諸天中）【宋】【元】【明】。 

   p. 759, [6] （我）＋今【宋】【元】【明】。】 

 

條目： 

智慧第一 

內容： 

 『戒律之法者，世俗常數；三昧成就者，亦是世俗常數；神足飛行者，亦是世俗常

數；智慧成就者，此是第一之義。』增馬血天子品 4. 

出處： 

※參見《增壹阿含經》卷 38〈馬血天子問八政品 43〉（四）(CBETA, T02, no. 125, p. 

759, c7-9)： 

【按：亦參 M. 29. Saropama.】 

世尊告曰：「戒律之法者，世俗常數；三昧成就者，亦是世俗常數；神足飛行者，亦是

世俗常數；智慧成就者，此是第一之義。」 

 

條目： 

忍 

內容： 

 『設為賊所擒，莫生惡念，起增減心。亦如地、水、火、風，亦受於惡，亦受於

好，都無增減。心起慈、悲、喜、護心，向一切眾生。』增馬血天子品 5. 

出處： 



 

 

※參見《增壹阿含經》卷 38〈馬血天子問八政品 43〉（五）(CBETA, T02, no. 125, p. 

760, a2-16)： 

世尊告曰：「彼云何名為船筏譬喻？若汝等行路為賊所擒，當執心意，無起惡情；當起

護心，遍滿諸方所，無量無限不可稱計，持心當如地，猶如此地亦受於淨，亦受於不

淨，屎尿穢惡皆悉受之，然地不起增減之心，不言此好、此醜。汝今所行亦當如是，

設為賊所擒獲，莫生惡念，起增減心。亦如地、水、火、風，亦受於惡，亦受於好，

都無增減之心；起慈、悲、喜、護之心，向一切眾生。所以然者，行善之法猶可捨

之，何況惡法而可翫習。如有人遭恐難之處，欲度難處至安隱之處，隨意馳走，求其

安處。彼見大河極為深廣，亦無船、橋而可得渡至彼岸者；然所立之處極為恐難，彼

岸無為。」 

 

條目： 

善法可捨 

內容： 

 『善法猶可捨，何況非法乎。』增馬血天子品 5. 

出處： 

※參見《增壹阿含經》卷 38〈馬血天子問八政品 43〉（五）(CBETA, T02, no. 125, p. 

760, a26)： 

佛告比丘：「善法猶可捨，何況非法。」 

 

條目： 

以何降魔 

內容： 

 『仁鎧三昧弓，手執智慧箭，福業為兵眾，今當壞汝軍。』增馬血天子品 5. 

出處： 

※參見《增壹阿含經》卷 39〈馬血天子問八政品 43〉（五）(CBETA, T02, no. 125, p. 

760, c12-15)： 

「爾時，我向波旬，便說此偈： 

「『仁鎧三昧弓，  手執智慧箭， 福業為兵眾，  今當壞汝軍。』」 


